
Հոկտեմբերի 4-ին, կիրակի.- Դ կիրակի զկնի Ս. Խաչի:
Այսօր Մայր Տաճարում, Ավագ Ա. Սեղանի վրա, Ս. Պատարագ մատուցեց 

Մայր Աթոռի միաբան Տ. Արշակ աբեղա Խաչատրյանը: «Հայր մեր»-ից առաջ 
քարոզ խոսեց պատարագիչ Հայր Սուրբը՜ «Եւ ոչ ես ասեմ ձեզ' որով 
իշխանութեամբ առնեմ զայս» (Մարկոս ԺԱ 33) բնաբանով:

Հոկտեմբերի 11-ին, կիրակի.- Ե կիրակի զկնի Ս. Խաչի:
Այսօր Մայր Տաճարում, Ավագ Ս. Սեղանի վրա, իր անդրանիկ Ս. 

Պատարագը մատուցեց Տ. Թորգոմ աբեղա Տոնիկյանը:

Հոկտեմբերի 18-ին', կիրակի.- Ջ  կիրակի զկնի Ս. Խաչի:
Այսօր Սայր Տաճարում, Ավագ Ա. Սեղանի վրա, Ս. Պատարագ մատուցեց 

Սայր Աթոռի միաբան Տ. Արշեն աբեղա Սանոսյանը: «Հայր մեր»-ից առաջ 
քարոզ խոսեց պատարագիչ Հայր Սուրբը' «... իսկ որ համբերեսցէ ի սպառ' նա 
կեցցէ» (Սատթ. ժ 22) բնաբանով:

Հոկտեմբերի 25-ին, կիրակի.- է  կիրակի զկնի Ս. Խալխ 
Այսօր Սայր Տաճարում. Ավագ Ս. Սեղանի վրա. Ս. Պատարագ մատուցեց 

Եգիպտահայոց թեմի փոխառաջնորդ, Կահիրեի հոգևոր հովիվ Տ. Գալուստ 
վարդապետ Դարբինյանը: «Հայր մեր»-ից առաջ պատարագիչ Հայր Սուրբը 
օրվա խորհրդին պատշաճող քարոզ խոսեց:

Նոյեմբերի 1-ին, կիրակի.- Ը կիրակի զկնի Ս. Խափ:
Այսօր Մայր Տաճարում, Ավագ Ս. Սեղանի վրա, Ս. Պատարագ մատուցեց 

Մայր Աթոռի միաբան Տ. Մակար աբեղա Հովհաննիսյանը: «Հայր մեր»-ից առաջ 
քարոզ խոսեց պատարագիչ Հայր Սուրբը' «Ոյր գուցէ՛ տացի նմա, եւ ոյր ոչն 
գուցէ, եւ զոր կւսրծէն թէ ունիցի բարձցի ի նմանէ» (Ղուկ. Ը 18) բնաբանով:

Ս. Պատարագից հետո կատարվեց հոգեհանգստյան կարգ:

Նոյեմբերի 8-ին, կիրակի. - Թ, կիրակի զկնի Ս. Խաչի:
Այսօր Մայր Տաճարում. Ավագ Ս. Սեղանի վրա, Ս. Պատարագ մատուցեց 

Մայր Աթոռի միաբան Տ. Մոմիկ վարդապետ Աարգսյանը: «Հայր մեր»-ից առաջ 
քարոզ խոսեց պատարագիչ Հայր Սուրբը' «Հաւատալ արժան է այնմ, որ 
մերձենայ առ Աստուած» (Եբր. ԺԱ 6) բնաբանով:

Նոյեմբերի 14-ին. շաբաթ.- Սրբոց առաքելոցն Անդր էի եւ 
Փիլիպպոսի:

Նոյեմբերի 14-ին, առավոտյան, Մայր Աթոռ Աբ. էջմիածին այցելեց 
Ամերիկայի Միացյալ Նահանգների Սենատի անդամ Կարլ Լևինը՛ 
Հայաստանում ԱՄՆ-ի արտակարգ և լիազոր դեսպան Մայքլ Լեմոնի 
ուղեկցությամբ: Մայր Աթոռի Վեհարանում հյուրերին ընդունեց Մայր Աթոռ Սբ. 
էջմիածնի դիվանապետ գերշ. Տ. Ներսես արքեպս. Պոզապալյանը:

Սրբազան Հայրը հյուրերին պատմեց Մայր Աթոռ Սբ. Էջմիածնի և նրա 
հոգևոր գործունեության, մասնավորապես Գևորգյան Հոգևոր ճեմարանի, 
ինչպես նաև Սևանում և Գյումրիում գործող հոգևոր դպրանոցների մասին: 
Ներսես Սրբազանն անդրադարձավ նաև խորհրդային տարիներին Հայ 
Առաքելական Եկեղեցու կրած դժվարություններին:

Զրույցի ընթացքում սենատորը հատկապես հետաքրքրվեց Թուրքիայում 
հայ եկեղեցական համայնքի ներկայիս կացությամբ, որի առիթով Սրբազան 
Հայրը մանրամասն տեղեկություններ հաղորդեց:

***

Նույն օրը Մայր Աթոռ Աբ. էջմիածին այցելեց մեկ օր առաջ ՀՀ նախագահին 
իր հավատարմագրերը հանձնած Աբ. Աթոռի նվիրակ, Գլոստոնիայի 
արքեպիսկոպոս գերապայծառ Շսւեֆան Աուրբրիգենը /նստավայրը՜ Թբիլիսի/: 

Պապական նվիրակը Մայր Աթոռ. ՍԲ. էջմիածնի դիվանապետ գերշ. Տ. 
Ներսես արքեպս. Պոզսւպալյանին հաղորդեց Սրբազան Պապի ողջույնները և 
Նորին Սրբություն Ամենայն Հայոց Գարեգին Ա Կաթողիկոսին ուղղված 
առողջության մաղթանքները:

Գերապայծառ Հայրը վերհիշեց 1984 թ. երջանկահիշատակ Վագգեն Ա 
Կաթողիկոսի այցը Ուրուգվայ, որտեղ ինքը Վատիկանի դեսպանն Էր:

Հանդիպման ընթացքում խոսվեց Էկումենիկ հարաբերությունների,

դեկտեմբերին Զիմբաբվեում կայանալիք Եկեղեցիների Համաշխարհային 
Խորհրդի 8-րդ համագումարի մասին, որին հրավիրված է նաև Կաթոլիկ 
Եկեղեցին:

Վատիկանի դեսպանն ասաց, որ Հայաստանում ինքը կայցելի Գյումրի, 
ինչպես նաև 1988 թ. երկրաշարժից հետո Կաթոլիկ Եկեղեցու կողմից հիմնած 
Աշոցքի հիվանդանոց:

Պապական նվիրակը հույս հայտնեց, որ հետագայում կրկին կայցելի Մայր 
Աթոո' Վեհւսվււսռ Հայրապետին տեսնելու նպատակով:

Նոյեմբերի 15-ին, կիրակի.- ժ  կիրակի զկնի Ս. Խաշի:
Այսօր Մայր Տաճարում. Ավագ Ա. Սեղանի վրա, Ս. Պատարագ մատուցեց 

Մայր Աթոռի միաբան Տ. Վազգեն վարդապետ Միրզախանյանը: «Հայր մեր»-ից 
առաջ Հայր Սուրբը «Երկիւդ Տեառն սկիզբն իմաստութեան» (Առակ. Ա 7) 
բնաբանով օրվա խորհրդին պատշաճող քարոզ խոսեց:

Նոյեմբերի 22-ին, կիրակի.- Ա կիրակի Յիսնակաց:
Այսօր Մայր Տաճարում, Ավագ Ս. Սեղանի վրա, Ս. Պատարագ մատուցեց 

Սայր Աթոռի միաբան Տ. Արշակ աբեղա Խաչատրյանը: «Հայր մեր»-ից առաջ 
քարոզ խոսեց պատարագիչ Հայր Սուրբը՛ «Տեսէք եւ զգոյշ լերուք յամենայն 
ագահութենէ. զի ոչ եթէ ի մթերից ընչից ուրուք իցեն կեանք նորա» (Ղուկաս ԺԲ 
15) բնաբանով:

Նոյեմբերի 28-ին, շաբաթ.- Տօն Սրբոց Առաքելոցն եւ առաջին 
լուսաւորչացն մերոց Թադէոսի եւ Բարդուղիմէոսի:

Այսօր Սայր Տաճարում. Ավագ Ս. Սեղանի վրա. Ս. Պատարագ մատուցեց 
Մայր Աթոռի միաբան Տ. Արշպկ աբեղա Խաչատրյանը: «Հայր մեր»-ից առաջ 
քարոզ խոսեց պատարագիչ Հայր Սուրբը՛ «Սէր ոչ երբեք անկանի» (Ա Կորնթ. 
ԺԳ 8) բնաբանով:

Նոյեմբերի 29-ին, կիրակի.- Բ  կիրակի Յիսնակաց:
Այսօր Մայր Տաճարում, Ավագ Ա. Սեղանի վրա, Ս. Պատարագ մատուցեց 

Տ. Բաբկեն աբեղա Սալբիյանը: «Հայր մեր»-ից առաջ քարոզ խոսեց Գևորգյան 
Հոգևոր ճեմարանի Տեսուչ Տ. Հայկազուն ծ. վրդ. Նաջարյանը՛ «Գնացէք 
այսուհետեւ աշակերտեցէք զամենայն հեթանոսս, մկրտեցէք զնոսա յանուն 
Հօր եւ Որդւոյ եւ Հոգւոյ սրբոյ» (Սատթ. ԻԸ 19) բնաբանով:

Ա. Պատարագից հետո կատարվեց հոգեհւսնգստյան կարգ Ռուսաստանի 
Դաշնության Պետդումայի պատգամավոր Գալինա Ստարովոյտովւսյի 
հիշատակին:




